
 

 

Buriku ta inseparablemente ligá na Boneiru. Nan tin un faktor grandi di hasi hende 

kontentu ora trata nan ku kariño. 

Bo tabata sa tambe ku un buriku por biba 50 aña òf mas i ku e muhénan ta keda fértil 

henter nan bida largu? 

Pero buriku tambe ta kousa molèster: kana riba kaya, tira baki di shushi abou den 

nan búskeda di kuminda, buriku ta kousa eroshon ora e ta koba pa haña awa i esaki 

na su turno tin konsekuensia pa naturalesa. I ademas, tin dalmentu di buriku ku 

vehíkulonan den tráfiko ku ta kousa ku hende i buriku ta keda heridá. 

Tin fasilidatnan pa hende, pero afortunadamente tin Santuario di Buriku Bonaire pa e 

burikunan. Aktualmente tin mas ku 800 buriku ku ta haña akohida akinan. 

Ademas, tin 1100 ainda mas buriku ku ta biba liber den naturalesa rònt Boneiru, ku 

ta kome e naturalesa anto tin mas i mas buriku ta bini aserka, nan tambe tin ku 

kome, pero naturalesa ta e futuro di Boneiru. 

Tur esaki ta forma un problema grandi i ta birando kada dia mas grandi, pasobra 

ainda tin hende ta bisa ku e burikunan mester sigui kana liber ku peliger pa hende i 

animal. 

Esaki ta eksaktamente e problema grandi, demasiado buriku i den periodo di sekura 

hopi molèster i awor ku tráfiko i poblashon ta oumentando numa, ta bini ainda mas 

problema aserka. 

Nos na Fundashon Donkeys Help ta yudando pa mas ku 30 aña kaba ku e kuido 

èkstra di buriku, tur hende ta yama nos pa un buriku den nesesidat, di polis te ku 

residentenan di Boneiru i turistanan ku ta mira un buriku den problema, tur hende ta 

yama nos. Pa e motibu akí pues nos ta disponibel 24/7 i asina ta e kaso pa mas ku 

30 aña kaba. 



 

 

Pa e motibu akí nos ta splika tambe dikon pronto gobièrnu mester tuma desishon kapturá tur e 

burikunan ku ainda ta kana liber i pa bai tene nan riba tereno di LVV pa 

no ta hasi mas daño na naturalesa, di manera ku no tin hende ku ta bira víktima di 

daño na outo i no kousa mas sufrimentu di animal. 

Si tin hende ku ke mira buriku, nan por bishitá e Santuario di Buriku, ku semper lo 

sigurá ku buriku ta keda eksistí pa preservá e balor históriko, pero tambe nan tin 

mester di entrada sí pa kuida e burikunan i mantené e terenonan. Pa esaki nan ta 

kobra un entrada. 

 

Pa esaki nos ta presentá bo e presupuesto di gastu ora ta tene kuenta ku e konteo di 

1100 buriku (si no ta mas ainda) ku un kompania ku EPB a kontratá, ta duna komo e 

resultado ku tin mas ku 1100 buriku ku ta kana liber. 

Si bo kier pone esakinan riba un tereno, kualke tereno ku ta, esaki lo ta un problema 

grandi. Pero gustosamente nos ta duna un splikashon. 

 

Kiko lo ta nesesario i esaki lo ta sigur pa por lo ménos 40 aña... Kada aña di nobo. 

Un tereno hopi grandi ku mester ta será, ku tin awa fresku pues ku fuente di awa 

fresku of ku pòmp. 

Personal, ku outo komo ku 7 dia pa siman e burikunan mester kome i bebe, pues 

mester tin personal presente tambe 7 dia pa siman. 

Awor tin e gastu pa kuminda; nan mester haña kuminda tur dia, pasobra no tin 

sufisiente kuminda ningun kaminda pa tantu buriku asina kana buska kuminda. 

1 kilo di kuminda pa buriku pa dia = 1100 kilo pa dia ta kosta $ 320 pa dia 

Pa aña $ 116.800,- 

1 kilo di yerba seku pa dia komo suplemento = pa aña $ 308.880,- 



 

 

Gastu di awa 11000 liter pa dia ta $9 pa m3 = $ 36.500,- 

Gastu di Personal 4 hende pa luna sin gastunan sosial $ 7,200 = $ 86.400,- 

E gastunan akí ta hopi realístiko i ta kalkulá solamente pa kuminda i awa i pa 

personal so na $ 548.580,- pa aña . 

Ademas mester kumpra 2 outo, mantenshon i belasting di vehíkulo, gasolin, etc. 

Esakinan tambe ta gastunan grandi. Tambe mester kumpra un loader chikitu i òf un 

shovel, gastu di alrededor di $ 45.000,- . 

Tur esaki ta un pòst di gastu grandi ku ta regresá kada aña riba presupuesto di 

gobièrnu. 

Si pone tur kos huntu, esaki ta bira un responsabilidat enorme pa e poblashon, di 

kua hopi hende ta biba bou di e límite di pobresa. 

Nos ta haña esaki iresponsabel i nos ta pidi pues pa embolbí nos tambe pronto komo 

un partido pa tuma parti den tur e deliberashonnan promé ku kosnan tokante e 

burikunan bai sigui sali mas for di man. 

Nos ta spera ku tur hende por i ke komprendé esaki. 

